navarAtri kIrtanaM 2 (Second Day)

rAgaM kalyANi (meLaM 65) Adi tALaM (2 kaLai)

pallavi

pAhi mAM shrIvAgIshvari pAhi bhuvaneshvari

anupallavi

dehi tAvakadayAmayi bhArati

dehi bodhasukhadAyikAmiha

mohabhAratimirasa~ncayAm.rta-

muurttimamalabudhalokavilasita-

mohanIyakaTakAN^gadabhuushhita-

mugdhagAtri tuhinAMshuvataMsini

bAhulAlasitapustakajapavaTa-

bandhurAbhayavare paracinmayi

caraNaM

shArade kacapAshaviDaMbitaruciratarAsitanIrade

nijapatIkamalajanirupamatarasukhakaraNavishArade

sphuTataradhavaLamavilasitamukurashakalapaTalIrade vinutanArade

dAruNAdhikarapAtakAvaLidAraNaikanirate subhAshhiNi

sArasagarbhadaLAyatalocanapuuritabhaktamanorathavallarI

vAraNakuMbhamadApahakucayuga-

bhAravinamrak.rshodari mAmaka-

karapadamukhasamakaraNanikaramapi

caraNayugabhajanaparamiha kuru tava ||1||

shyAmale bahaLAgarucandanam.rgamadaghus.rNaparimaLe

parih.rtapadanataparijanasamudayanikhilamanomale

shatamukhamukhasuravarapariNutabahuvidhacarite.amale

madhurakomale

sAmajAdhipamarALikAgaticArumandagamane suhAsini

mAmakamAnasatApasamuuhavirAmamatIva vidhAtumaye pada-

tAmarasadvayamanukalaye h.rdi

tAmasadoshha vilAsini rAsini

samudayadavikalahimakararucimada-

shamanakaraNapaTuvimalahasitamukhi ||2||

bhAsite shukashaunakakaushikamukhamuniparishhadupAsite

sah.rdayarasakarakavivaranikara h.rdayakamalAsite

shrutiyugapathapathikanayana parilasadaruNasitAsite

kusumavAsite

bhAsamAnanavarAtrikotsavabhAvukopacitimodashAlini

bhAsurasArasanA~ncitaratnavilAsitavisheshhavinirjitashakrasha

rAsaruce sakalAgamaruupiNi

dAsamimaM k.rpayA shishirIkuru

vasa mama sukhamadhirasanamanavarataM

asad.rshavilasitavisaramayi janani ||3||

